
Héich uewen um Fiels iwwert dem Séi huet sech
d’Silhouette vun deene villen Tierm an Tiermercher
vum Schlass vun Hogwarts géint den däischteren
Horizont ofgehuewen.

Mee den Auto hat ugefaangen, fatzeg ze vibréie-
ren an huet u Vitesse verluer.

“Dajee” huet de Ron geschmeechelt an d’Renkel
liicht gerëselt. “Mir si jo bal do, da komm – ”

De Motor huet gehuerelt. Kleng Wolleken Damp
koumen ënnert dem Kapo eraus. Mechanesch huet
den Harry sech ganz fest um Bord vu sengem Sëtz
ugepaakt, wéi si op de Séi duergejabelt sinn.

